
	შ.ხაბარელი.   დიდი მადლობა. მოგესალმებით.  საქართველოს  
პარლამენტის  სპორტისა და ახალგაზრდობის  საქმეთა  კომიტეტმა  საანგარიშო წლის  პერიოდში ჩაატარა  20 საკომიტეტო  სხდომა,  რომელზეც  განხილული  იქნა და  განხილული, იყო და მიღებული  იქნა  კანონპროექტები. ამასთანავე  კომიტეტში  შემოვიდა  მოქალაქეებიდან და  სხვადასხვა  უწყებებიდან  150  განცხადება და წერილი.  ყველა ეს  განცხადება და წერილი  კომიტეტისა და  მის აპარატის მიერ  აყვანილი იყო  კონტროლზე და  რეაგირების მიზნით  გადაგზავნილი იქნა  შესაბამის  უწყებებში.  კომიტეტში  თითქმის ყოველი  კვირის  ერთი დღე  ეთმობოდა  მოქალაქეთა მიღებას. განსაკუთრებით  არასასესიო კვირის პერიოდში. მოსახლეობასთან  დიალოგის ფარგლებში  ინტენსიურად  იმართებოდა  კომიტეტის თანამშრომელთა და ... შეხვედრები   ამომრჩევლებთან სპროტისა და  ახალგაზრდობის  დაწესებულების  მუშაკებთან. რაიონისა და  ქალაქების  მოსწავლე- ახალგაზრდობასთან.  შეხვედრების ფორმატიდან და პრობლემებიდან  გამომდინარე  კომიტეტის  ინიციატივით  მოწვეული იყვნენ და მონაწილეობას  ღებულობდნენ სხვადასხვა  კომიტეტის წევრები, ასე რომ დარგის ხელმძღვანელები  მინისტრები, სამინისტროს  პასუხისმგებელი პირები. მაგალითისათვის  ....  კომიტეტთან ერთად  იმყოფებოდა  განათლებისა და  მეცნიერების  მინისტრი ბატონი  გიორგი  მარგველაშვილი, ქუთაისში  N 37-ე  საჯარო სკოლაში  განათლების  მეცნიერებასა და კულტურის  კომიტეტის  თავმჯდომარე  ბატონი ივანე  კიღურაძე,  სხვადასხვა  რაიონებში  სპორტისა და  ახალგაზრდობის  მინისტრი   ლევან ყიფიანი. შეხვედრების  ძირითადი  თემა იყო  სპროტისა და  ახალგაზრდულ სფეროში  კომიტეტის  საქმიანობა და  სამომავლო გეგმები.  საკანონმდებლო  საქმიანობის  კუთხით  კომიტეტმა  ზედამხედველობის  მიზნით  საანგარიშო  პერიოდში  ჩაატარა  არაერთი სხდომა  და შეხვედრა  კომიტეტის პრიორიტეტულ მიმართულების  მიხედვით  სპორტულ  კლუბებთან, სპორტულ  ფედერაციებთან  საგანმანათლებლო  დაწესებულებასთან და ახალგაზრდულ  ორგანიზაციებთან.  კომიტეტი  ეტაპობრივად  იხილავდა  საკომიტეტო  სხდომების  სპორტულ -საზოგადოებრივ  დაწესებულებებში,  სპორტულ ფედერაციებში,  ახალგაზრდულ  ორგანიზაციებში  ინფორმაციას  არსებული  გეგმების  და მათი  გადაჭრის მიზნით.  მაგალითისათვის  მინდა  გითხრათ, რომ  პარლამენტში  მოწვეული  იყვნენ  სპორტის  აკადემიის  ყოფილი ხელმძღვანელები  ბატონი გურამ  ძაგანია და  სპორტის დეპარტამენტის  ხელმძღვანელი  ირაკლი დოლაბერიძე, რომლებმაც  ამომწურავად ისაუბრეს  ამ  აკადემიის  მნიშვნელობასთან  დაკავშირებით თუ რა  დიდი მნიშვნელობა  ჰქონდა  სპორტის  განვითარებისათვის ამ  აკადემიას. აგრეთვე  მოწვეული იყვნენ  პარლამენტში  კალათბურთის ეროვნული  ფედერაციის  პრეზიდენტი  ბატონი  ბესიკ ლიპარტელიანი, მოგეხსენებათ, რომ  ეს  ფედერაცია  წარმატებული  ფედერაციაა,ბოლო 2 წლის  განმავლობაში მათ  მოახერხეს და  ევროპის  ფინალურ შეჯიბრებებში მიიღეს მონაწილეობა.  აგრეთვე  მოწვეული იყვნენ ჩვენთან  რაგბის ფედერაციის  პრეზიდენტი  ბატონი გიორგი  ნიჟარაძე. მოგეხსენებათ,  რომ  შეიძლება  თქვას  ყველა ფედერაციასთან  შედარებით  ამ ფედერაციას  უფრო  უკეთესი  მდგომარეობა  აქვს  მატერიალურ-ტექნიკურ ბაზებთან  აქ ჩართული, იყო  ბატონი ბიძინა ივანიშვილი და მან  ამ ფედერაციას  გარკვეული დახმარება  აღმოუჩინა,  რამდენიმე  მოედანი  აღჭურვილი გახდა  და აქედან  გამომდინარე,  ამ მიმართულებით  ამ ფედერაციას  ნაკლები  პრობლემები  გააჩნია,  რასაც ვერ ვიტყვით  ტანვარჯიშის  ფედერაციაზე.  მოგეხსენებათ, რომ  ამ ფედერაციაში არის  გაერთიანებული  4 სპორტული  ფედერაცია და  ჰქონდა თითქმის  მთელი რესპუბლიკის  მასშტაბით  თბილისში 10 სპორტული  დარბაზი , რომელიც საერთოდ  ჩამოართვეს და გაურკვეველ ვითარებაში  ეს ბაზები სპორტს  საერთოდ  ჩამოართვეს და  ერთ დარბაზში  უწევს 4-ვე  ფედერაციას  მუშაობა.  აგრეთვე  პარლამენტში  მოწვეული იქნენ  ახალგაზრდული  პარლამენტის  წევრები, ჩვენი  მომავალი  თაობა, ახალგაზრდები.  მე მინდა  მოგახსენოთ  საქართველოს  სპორტში,    რბილად რომ ვთქვათ, მძიმე ვითარებაა. დღეის მდგომარეობით საქართველოს მოსახლეობის ჯანმრთელობის  მდგომარეობა, როგორც მოგეხსენებათ, დღეს საქართველოში არის ყოველ ნაბიჯზე მომრავლებული აფთიაქები. შესაბამისად, არის მოთხოვნა მედიკამეტებზე, ეს იმას ნიშნავს, რომ საქართველოში ჯანსაღი ცხოვრების წესით, არასწორი მიმართულებით მიმდინარეობს, რაზეც უნდა იყოს ყურადღება გამახვილებული. სპორტში კვალიფიციური კადრების დეფიციტი, სპორტში დასაქმებული არასპეციალიტების მაღალი მაჩვენებელი, მატერიალურ-ტექნიკური ბაზის არასაკმარისი რაოდენობა. სპორტულ საგანმანათლებლო დაწესებულებაში დაწესებულების არარსებობა. განათლების სისტემაში ფიზიკური აღზრდის საგნის გაუქმება ცალკეული გამონაკისების გარდა. სპორტის სასპორტო მედიცინის დისპანსერის გაუქმება ეს არის მართლაც მტკივნეული საკითხი  იმიტომ, რომ, მოგეხსენებათ, რომ სპორტის ნორმალური ფუნქციონირებისათვის არის საჭირო მინიმუმ წელიწადში ორჯერ მაინც გაღრმავებული სამედიცინო  გამოკვლევა რომ ჩაუტარდეს ახალგაზრდებს და ეს საერთოდ მოშლილია და აღარ არსებობს. პანსიონურ რეჟიმზე მომუშავე სასპორტო დაწესებულების გაუქმება სპორტის აკადემიისა და სპორტის კოლეჯის გაუქმება. სავალალო მდგომარეობაა სტუდენტურ სპორტში. განათლების სისტემაში სპეციალიზებული მიხეილ კეკელიძის სახელობის 58-ე სკოლის გაუქმება. სპორტის პროფილის მე-100 სკოლის გაუქმება, მიხეილ მესხის სახელობის 25 და 35-ე საფეხბურთო სკოლის გაუქმება, გლდანის სპორტული პროფილის სკოლა-ინტერნატის გაუქმება, რაინდთა სავტორო სკოლის გაუქმება, რათაც  ერთ-ერთი მძლავრი საგანმანათლებლო დაწესებულება მოაკლდა საქართველოს. მე მინდა გითხრათ, პატარა კომენტარი გავაკეთო აი ამ ჩამონათვალზე. ყველაფერმა ამან ძალიან გამანადგურებლად იმოქმედა ქართული სპორტის განვითარებაზე. საერთოდ მინდა გითხრათ, რომ „ვარდების რევოლუციამდე“ საქართველოში 300 ათასი მოზარდი იყო დაკავებული სპორტით „ვარდების რევოლუციამდე“ და დღეის მდგომარეობით ჩვენ სულ მთელ სპორტის სახეობებში სულ 30-35 ათასი მოზარდი ვარჯიშობს, ეს მართლაც კატასტროფული ციფრია და იმის გამო, რომ საქართველოში გაუქმდა სპორტის აკადემია, ჩვენ მივიღეთ 70 დეფიციტი პროფესიონალი მასწავლებელის წვრთნების მიმართულებით და დღეს სპორტულ დარბაზებში არაპროფესიონალები არასაკმარისი განათლების მწვრთნელი მასწავლებლები შედიან, ეს არის ნამდვილად სავალალო. ქვეყანაში არსებული პოზიტივი, მე მინდა გითხრათ, რომ ჩვენი ხელისუფლები მთავრობის ყველაზე მნიშვნელოვანი გადაწყვეტილება იყო. სპორტის მიმართულებით საქართველოს მთავრობამ 2013 წლის 28 მარტს N64 დადგენილებით დააფუძნა ფიზიკური ... სპორტის სახელმწიფო უნივრესიტეტი, ეს არის ჩვენი მომავალი ქართული სპორტის განვითარების ერთ-ერთი მნიშვნელოვანი გადადგმული ნაბიჯი. სახელმწიფოს კეთილი ნებაა ხელი შეუწყოს სპორტის განვითარებას. სპორტის პოპულარიზაციას საქართველოში, სპეციალური კანონების არსებობა, რომელშიც დროის მოთხოვნილების საფუძველზე აუცილებელია რადიკალური ცვლილებების შეტანა, ჯანსაღი წესის დამკვიდრება, მოსახლეობის გაჯანსაღება, მოზარდი თაობის ზნეობრივი და ფიზიკური აღზრდა-განვითარება, მაღალი მიღწევები, რაც ავტომატურად გამოიწვევს ქვეყნის თავდაცვისუნარიანობის გაძლიერებას, ძალოვან სტრუქტურებში ჯანმრთელი, ფიზიკურად ძლიერი რეზერვის მომზადებას. ... საგანგებო სიტუაციებში საჭირო ფიზიკურად ძლიერი ადამიანი... არსებობა. ნარკომანიის წინააღმდეგ ბრძოლისა და საზოგადოების ღირსეულ წევრად ჩამოყალიბებას. აი ეს იყო ჩვენი მოკლე მოხსენება.

თავმჯდომარე. დიდი მადლობა, ბატონო შოთა, თუ არის შეკითხვები? ბატონი გიორგი გაჩეჩილაძე.

გ.გაჩეჩილაძე. დიდი მალობა, ბატონო შოთა, თქვენი საქმიანობისათვის, მაგრამ მაინც მექნება ერთი შეკითხვა. თქვენ ჩამოთვალეთ ფედერაციები, რომელთანაც თქვენ გქონდათ, ასე ვთქვათ, განხილვები და, ასე ვთქვათ, მოწვეული გყავდათ პარლამენტში, მე ვერ მოვისმინე ფებურთის ფედერაცია თუ გყავდათ თქვენ მოწვეული პარლამენტში იმ პრობლემებთან დაკავშირებით, რომელიც ფეხბურთის, საქართველოს ფეხბურთში არსებობს.

შ.ხაბარელი.მოგახსენებთ, ჩვენ ეტაპობრივად ვხვდებით ფედერაციებს, აქ იყო პრიორიტეტულად განაწილებული, ჩვენ შევხვდით სულ 6 ფედერაციას, ალბათ, რიგით ფედერაცია იქნება. ჩვენ უნდა, ხვალ, ზეგ, ზეგ გვექნება შეხვედრა ხელბურთის ფედერაციასთან. შემდგომში აუცილებლად ფეხბურთის ფედერაციას შევხვდებით და ვფიქრობ, რომ ყველა ფედერაციას მოვუსმენთ.
გ.გაჩეჩილაძე. დიდი მადლობა, ძალიან დიდი თხოვნაა, ეს მარტო ჩემი აზრი არ არის, აგერ უამრავი ადამიანი, რომელიც საქართველოს ფეხბურთის გულშემატკივარია, ჩვენც გვინდა, რომ დავესწროთ ამ შეხვედრას იმიტომ, რომ უამრავი კითხვებია ფეხბურთთან დაკავშირებით საქართველოში, რა ხდება აი ამ დარგში. ზოგი ეჭვია, ზოგი ჭორია, ზოგი რაღაცა არის და იქნებ ჩვენც დაგვასწროთ ამ შეხვედრას, თუ შეიძლება.

შ.ხაბარელი.ჩვენ აუცილებლად შეგატყობინებთ, ჩვენთვისაც მნიშვნელოვანია, რომ ყველამ ერთად განვიხილოთ დღეს ფეხბურთის ფედერაციაში მდგომარეობა. რა თქმა უნდა, ეს არ არის სახარბიელო. არამარტო  ფეხბურთის ფედერაციაში, ძალიან  ბევრი ფედერაციებია, რომელიც განხილვის საგანია და  გაძლევთ იმის პირობას, რომ ჩვენ ყველა ფედერაციასთან გვექნება შეხვედრა და შესაბამის დასკვნებს გამოვიტანთ.

თავმჯდომარე. გმადლობთ. კიდევ თუ არის შეკითხვები? არ არის. გამოსვლის მსურველები თუ არიან. არ არიან. გმადლობთ შეგიძლიათ დაბრძანდეთ, ბატონო შოთა,  განხილულია სპორტის კომიტეტის ანგარიში.


